
ಶ್ರೀಗಣೇಶಾಯ ನಮಃ .
ಶ್ರೀ ಗುರುಭ್ಯೋ ನಮಃ .
ಶ್ರೀ ನರ್ಮದಾಯೈ ನಮಃ .
..ಅಥ ಶ್ರೀನರ್ಮದಾಸಹಸ್ರನಾಮ ಪ್ರಾರಂಭಃ ..
ತನ್ಮೇ ಕಥಯ
ಶ್ರೀಪಾರ್ವತ್ಯುವಾಚ -

ಓಂ ಜಗದೀಶ ಜಗದ್ಧಾಮ ದಿಗ್ವಾಸೋ ಮದನಾಂತಕ .

ರೇವಾ ನಾಮ ಸಹಸ್ರಂತು ಕಥಯಸ್ವ ಮಮ ಪ್ರಭೋ .. 1..

ಶ್ರೀಶಿವ ಉವಾಚ -

ಸಾಧುಪ್ರಿಯೇ ಮಹಾಸಾಧೋ ಲೋಕಾನುಗ್ರಹಕಾರಿಣೀ .

ನರ್ಮದಾ ಮಹತೀ ಮಾಯಾ ಸರ್ವಸಂಪತ್ತಿಕಾರಿಣೀ .. 2..

ಹಾರಿಣೀ ಸರ್ವಮಾಯಾನಾಂ ಸಂಸಾರಾರ್ಣವತಾರಿಣೀ .

ಧಾರಿಣೀ ಸರ್ವವಿದ್ಯಾನಾಮವಿದ್ಯಾಭೇದಕಾರಿಣೀ .. 3..

ಶ್ರೀಪಾರ್ವತ್ಯುವಾಚ -

ಕಾ ತಿಥಿಃ ಕಸ್ತು ವಾರಶ್ಚ ಕಿಂ ಸ್ಥಲಂ ಪಠನೇ ಶುಭಂ .

ಯಸ್ಯ ವಿಜ್ಞಾನಮಾತ್ರೇಣ ಸರ್ವಸಿದ್ಧಿರ್ಭವೇನ್ನರಃ .. 4..
ತನ್ಮೇ ಕಥಯ ದೇವೇಶ ಸರ್ವಲೋಕೋಪಕಾರಕಂ .

ಶ್ರೀಶಿವ ಉವಾಚ -

ನಯೋಗಂ ಕರಣಂ ವಾರಂ ನಕ್ಷತ್ರಂ ನಾಪಿ ಸಂಕ್ರಮಂ .. 5..

ಯಸ್ಯ ಪಠನ ಮಾತ್ರೇಣ ಸದ್ಯಃ ಸಿದ್ಧಿಂ ಲಭೇನ್ನರಃ (ಸಿದ್ಧಿರ್ಭವೇನ್ನರಂ) .
ನರ್ಮದಾ ಸತತಂ ರಕ್ಷೇಜ್ಜನನೀ ಜಗದಂಬಿಕಾ .. 6..

ಓಂ ಅಸ್ಯ ಶ್ರೀ ನಾಮ ರೇವಾಯಾಃ ಸಹಸ್ರಂ ಪರಿಕೀರ್ತಿತಂ .

ಋಷೀ ರುದ್ರೋ ವಿರಾಡೇಷಚ್ಛನ್ನ್ದೋ ನಿಗದಿತೋ ಮಯಾ .. 7..

ಧರ್ಮಾರ್ಥ-ಕಾಮ-ಮೋಕ್ಷಾರ್ಥೇ ವಿನಿಯೋಗಃ ಪ್ರಕೀರ್ತಿತಃ .
ರುದ್ರಃ ಶಿರೋ ಮುಖೇ ಛಂದೋ ಹೃದಯೇ ದೇವತಾ ಸ್ಮೃತಾ .. 8..

ಓಂ ನರ್ಮದಾಯೈ ವಿದ್ಮಹೇ ಮೇಕಲಕನ್ಯಾಯೈ ಧೀಮಹಿ .

ತನ್ನೋ ರೇವಾ ಪ್ರಚೋದಯಾತ್ .ಓಂ ಹ್ರೀಂ ಶ್ರೀ ನರ್ಮದಾಯೈ ಸ್ವಾಹಾ ..

ಇತಿ ಗಾಯತ್ರೀಮಂತ್ರಂ ಯಥಾಶಕ್ತಿ ಜಪಿತ್ವಾ ಸಹಸ್ರನಾಮ ಪಾಠಂ ಕುರ್ಯಾತ್ .

ತದ್ಯಥಾ-
ಅಥ ಸಹಸ್ರನಾಮಸ್ತೋತ್ರಂ .

ಓಂ ನರ್ಮದಾ ನಾಗಕನ್ಯಾ ಚ ನಾಗೇಶೀ ನಾಗವಲ್ಲಭಾ .

ನಾರಾಯಣೀ ನಿರಾಕಾರಾ ನಿರಾಲಂಬಾ ನಿರಂಜನೀ .. 9..

ನಿರೀಹಾ ನಿರ್ವಿಕಾರಾ ಚ ನಿತ್ಯಾನಂದ ಸ್ವರೂಪಿಣೀ .

ನಿಸ್ಪೃಹಾ ನಿತ್ಯರೂಪಾ ಚ ನಿರ್ಲೋಭಾ ನಿಶ್ಚಯಾತ್ಮಿಕಾ .. 10..

ನಕ್ರೇಶೀ ನಾಗಗಮನೀ ನಾಗಕನ್ಯಾ ನಗೇಶ್ವರೀ .

ನಿರ್ದೋಷಾ ನಿರ್ಝರಾ ನೀರಾ ನಿರೀಹಾ ನಿತ್ಯನಂದಿನೀ .. 11..

ನಿಶ್ಚಯಾ ನಿಶ್ಚಲಾ ನೀಲಾ ನಿರ್ಲೇಪಾ ನಿಧನೇಶ್ವರೀ .

ನಲನೀಲವಿಲಾಸಾ ಚ ನಾರಾಯಣಪರಾಯಣಾ .. 12..

ನಿರ್ಜರಾ ನಾಕಗಮನೀ ನಕ್ಷತ್ರಾ ನೇತ್ರವರ್ಧಿನೀ .

ನಿರ್ಭರಾ ನಿರ್ಮಲಾ ನೇತ್ರಾ ನಿಶ್ಶಂಕಾ ನಿರ್ಜರಾತ್ಮಿಕಾ .. 13..

ನೀಪಪ್ರಿಯಾ ನೀಪರತಾ ನಿಷ್ಕಲಂಕಾ ಗಣೇಶ್ವರೀ ..

ನಾಶಿನೀ ಸರ್ವಶತ್ರೂಣಾಂ ನೂತನಾ ನೂತನೇಶ್ವರೀ .. 14..

ನಿಷಂಗಧಾರಿಣೀ ನೀವಾ ನಿರ್ಧಮಾ ನಖವರ್ಧಿನೀ .

ನದೀ ಮಂದಾಕಿನೀ ನಾಮಮಾನರೂಪಾ ನರಾತಿಹಾ .. 15..

ನರಕಾಸುರನಾಶೀ ಚ ನರೇಶೀ ನರಪಾಲಿನೀ .

ನರೇಂದ್ರಮಾನಿನೀ ನಿದ್ರಾನಿಗ್ರಹಾ ನಿಗ್ರಹೇಶ್ವರೀ .. 16..

ನಟಿನೀ ನಾಟಿನೀ ನಾಟ್ಯಾ ನಿರ್ದೃಢಾ ನಿರ್ದೃಢೇಶ್ವರೀ .

ನಿತಂಬಿನೀ ನಿತಂಬೀ ಚ ನಿರ್ಧನಾ ಧನವರ್ಧಿನೀ .. 17..

ನಿರ್ಧೂತಾ ನಿರ್ದಯಾ ದುಷ್ಟಾ ನಿಷ್ಠುರಾ ನೈಕಕಾಮಗಾ .

ನಭೋರೂಪಾ ನಭೇಶೀ ಚ ನಾಗರೀ ನಾಗರಾತ್ಮಿಕಾ .. 18..

ನರನೀತಿಪ್ರಿಯಾ ನೇಮೀ ನಿರ್ಭೀಕಾ ನಿಷ್ಕಲೇಶ್ವರೀ .

ನರೇಶಪಾಲಿನೀ ನೌಕಾ ನಾಗಸ್ಥಾ ನಾಗಪಾರ್ಶ್ವಿನೀ .. 19..

ನಾಗೇಂದ್ರಮಾನಿನೀ ನದ್ಯಾ ನದೇಶೀ ನರ್ಮಭಾಷಿಣೀ .

ಪರಮಾ ಪರಮೇಶೀ ಚ ಪಾಕಶಾಸನ ಪೋಷಿಣೀ .. 20..

ಪವಿತ್ರಾ ಪಾವನೀ ಪದ್ಮಾ ಪಾದುಕಾ ಪದಕೇಚರೀ .. 21..

ಪೋಷಿಣೀ ಪೋಷಿಕಾ ಪೋಷಾ ಪೂರ್ವಿಕಾ ಪೂರ್ವಮಂಬಿಕಾ .

ಪಂಚಮೀ ಪಂಚಿತಪ್ರೇಮಾ ಪಾಂಚಾಲೀ ಪರಮೇಶ್ವರೀ .. 22..

ಪಕ್ಷಧಾರಾ ಚ ಪಕ್ಷೇಶೀ ಪಕ್ಷಿಣೀ ಪಕ್ಷಿರೂಪಧೃಕ್ .

ಪಕ್ಷಿಪಾಲನಸಂಪ್ರೀತಾ ಪಕ್ಷಿಣೀ ಪರಮಾತ್ಮಿಕಾ .. 23..

ಪಂಜರೀ ಪಿಂಜರೀ ಪಿಂಗಾ ಪಿಂಗಲಾ ಪಿಕವಲ್ಲಭಾ .

ಪಿಕರೂಪಧರಾ ಪಿತ್ರಾ ಪಿಕೇಶೀ ಪಿಕಭಾಷಿಣೀ .. 24..

ಪ್ರಭಾಕಾರಾ ಪ್ರಭಾರೂಪಾ ಪ್ರಗಲ್ಭಾ ಪಾಕಶಾಸಿನೀ .

ಪಶುಪ್ರೀತಾ ಪಶುರತಾ ಪುರಂದರಹಿತೈಷಿಣೀ .. 25..

ಪುರುಹೂತಪ್ರಿಯಾ ಪದ್ಮಾ ಪದ್ಮಮಾಲಾವಿಭೂಷಣಾ .

ಪಾಪಸಂತ್ರಾಸಿನೀ ಪಾಪೋತ್ಪಾಟಿನೀ ಪಂಕಜೇಶ್ವರೀ .. 26..

ಪಂಕಜಾಕ್ಷೀ ಪರಭೂತಿಃ ಪಥಿನೀ ಪಥಿರಕ್ಷಿಣೀ .

ಪಥಿಪ್ರಿಯಾ ಪಥಿರತಾ ಪರಸಮ್ಮೋಹಕಾರಿಣೀ .. 27..

ಪರೇಶೀ ಪರಹಂತ್ರೀ ಚ ಪರಬ್ರಹ್ಮಸ್ವರೂಪಿಣೀ .

ಪರಾಚಾರರತಾ ಪಾಪಾ ಪದ್ಮಾಕ್ಷೀ ಪದ್ಮವಲ್ಲಭಾ .. 28..

ಪಾಠಿನೀ ಸರ್ವವಿದ್ಯಾನಾಂ ಪಾಪಪಾಶವಿನಾಶಿನೀ .

ಪಟುಪ್ರೀತಾ ಪಾಠರತಾ ಪಂಡಿತಾಬುದ್ಧಿವರ್ಧಿನೀ (ದ್ಧಿನೀ) .. 29..
ಪುಂಡರೀಕವಿಶಾಲಾಕ್ಷೀ ಪುಂಡ್ರಧಾರಣಪುಂಡಿಣೀ .

ಪೂತನಾ ಪುತ್ರಪಾಲೀ ಚ ಪುರುಷಾರ್ಥಪ್ರಸಾಧಿನೀ .. 30..

ಪದಸ್ಥಾ ಪಾಪದಮನೀ ಪಾದಪಂಕಜಸೇವಿತಾ .

ಫಲದಾ ಫಲರೂಪಾ ಚ ಫಲೇಶೀ ಫಲವರ್ಧಿನೀ .. 31..

ಫುಂಕಾರೀ ಫಣಿಪಾಲೀ ಚ ಫಣೇಶೀ ಪನ್ನಗೇಶ್ವರೀ .

ಫೂತ್ಕಾರೀ ಫಲದಾ ಫೇಕೀ ಫಲೇಶೀ ಫಲಪೋಷಿಣೀ .. 32..

ಫಟಾಕಾರಾ ಫಣಾದರ್ಶೀ ಫಲ್ಗುನೀ ಫಲಸಾಧಿನೀ .

ಫಲ್ಗುನೀ ಫಾಲ್ಗುನಪ್ರೀತಾ ಫಲ್ಗುಃ ಫಲ್ಗುಫಲಾತ್ಮಿಕಾ .. 33..

ಫೂಂಕಾರೀ ಫಲದಾತ್ರೀ ಚ ನಿಃಸ್ಫುಲಿಂಗಾ ಸ್ಫುಲಿಂಗಿನೀ .

ಬಾಲಿಕಾ ಬಾಲಿಕಾಮಾಲಾ ಬಾಲಾ ಬುದ್ಧಿವಿವರ್ಧಿನೀ .. 34..

ವರದಾ ವರರೂಪಾ ಚ ವರಮಾತಾ ವರೇಶ್ವರೀ .

ಬಗಲಾ ವಾಗ್ವಿಲಾಸೀ ಚ ವಾಚನೀ ವಚನಪ್ರಿಯಾ .. 35..

ವತ್ಸಲಾ ವತ್ಸಲೇಶೀ ಚ ವಜ್ರಿಣೀ ವಜ್ರಧಾರಿಣೀ .

ಬಾಲಿಕಾ ಬಾಲಿಕಾವಸ್ಥಾ ಬಾಹುದಂಡವಿಲಾಸಿನೀ .. 36..

ಬಾಹುನೀ ಬಾಹುವರದಾ ವರ್ತಿನೀ ವರ್ತುಲಾ ಬಲಾ .

ವೀಥಿನೀ ವಿಧಿಕಾ ವೀಚಿ ವಿಕಟಾ ವಿಕಟೇಶ್ವರೀ .. 37..

ಬ್ರಹ್ಮರೂಪಾ ವಿಷ್ಣುಪ್ರೀತಾ ಬ್ರಹ್ಮವಿಷ್ಣುಶಿವಾತ್ಮಿಕಾ .

ವರಾಕ್ಷೀ ವಾಮನಾ ವಾಮಾ ವಾಮಿಕಾ ವರದಾಯಿಕಾ .. 38..

ಬ್ರಾಹ್ಮೀ ಬಾಲಾ ವರಾಹೀಚ ವರಾಕ್ಷೀ ವಿಕೃತಾನನಾ .

ವಸಿಷ್ಠಾ ವಾದಿನೀ ವಾಕ್ಯಾ ವಾದ್ಯರೂಪಾ ವರೇಶ್ವರೀ .. 39..

ಬಷಟ್ಕಾರಾ ವಕೇಶೀ ಚ ಬಕದಾಲಭ್ಯಪಾಲಿಕಾ .

ವಾಗುರೀ ವಿಕಸದ್ದಕ್ತ್ರಾ ವಕ್ರಿಣೀ ವಕ್ರಕಾರಿಣೀ .. 40..

ವಕ್ರರೂಪಾ ವಕ್ರಧರಾ ವಕ್ರೇಶೀ ವಕ್ರಭಾಷಿಣೀ .

ವ್ಯಕ್ತಾಽವ್ಯಕ್ತಾಚ ಬಲದಾ ಬಲೇಶಾ ಬ್ರಹ್ಮಚಾರಿಣೀ .. 41..

ಬದರಾಶ್ರಮಸಂಸ್ಥಾ ಚ ಬದರಾಶ್ರಮವಾಸಿನೀ .

ಬದರೀಫಲಸಂತುಷ್ಟಾ ಬದರೀ ಬದರೀಶ್ವರೀ .. 42..

ಬದರೀಫಲಸಂದೋಹಾ ಬದರೀಫಲಭಾವಿನೀ .

ಬದರೀಫಲಸಂಪೂಜ್ಯಾ ಬದರೀಫಲತೋಷಿತಾ .. 43..

ಬದರೀಫಲಸಂಸ್ನೇಹಾ ಬದರೀಫಲಭಾವಿನೀ .

ವರದಾ ವರದೇಶೀ ಚ ವಸಿಷ್ಠಾದ್ಯೈಸ್ಸುಪೂಜಿತಾ .. 44..

ವಿಶ್ವಾಮಿತ್ರಸದಾಪಾಲೀ ವಿಶ್ವಂಭರೀ ವಿಚಕ್ಷಣೀ .

ವಿಶ್ವಂಭರಾ ವಿಶ್ವರೂಪಾ ವಿಶ್ವಾತ್ಮಾ ವಿಶ್ವಪಾಲಿನೀ .. 45..

ವಿಶ್ವೇಶೀ ವಿಶ್ವಹಂತ್ರೀ ಚ ವಿಶ್ವಾತ್ಮಾ ವಿಶ್ವಪೋಷಿಣೀ .

ವೀರಹಾ ವಿರತಾ ವೀರಾ ಬಿಭೀಷಣವರಪ್ರದಾ .. 46..

ವಿಶ್ವಾಮಿತ್ರಬೃಹತ್ಸ್ನೇಹಾ ವಿಶ್ವಹಾ ವಿಶ್ವರೂಪಿಣೀ .

ಭವಾನೀ ಭೂತಭವ್ಯಾ ಚ ಭವಪಾಶವಿಮೋಚನೀ .. 47..

ಭೋಗಿನೀ ಭೋಗಕಾರೀ ಚ ಭೋಗದಾ ಭೋಗವರ್ಧಿನೀ .

ಭೀಷಣಾ ಭೀಷಣೇಶೀ ಚ ಭೀಮಾ ಭೀಮಪರಾಕ್ರಮಾ .. 48..

ಭಿಕ್ಷುಕಾಪಾಲಿನೀ ಭೂತಿ ಭೂಧರಾ ಭೂಧರಾತ್ಮಜಾ .

ಭೂಷಣಾ ಭೂತಪಾಲೀ ಚ ಭೂಜೇಶೀ ಭೋಗನಾಯಿನೀ .. 49..

ಭೂತಾತ್ಮಾ ಭೂತಸಂರಕ್ಷೀ ಭೂತಿದಾ ಭೂತಿಭೂಷಣಾ .

ಭವದಾ ಭವಹಂತ್ರೀ ಚ ಭವಶೋಕ ವಿನಾಶಿನೀ .. 50..

ಭ್ರಾಮರೀ ಭ್ರಮರಾಕಾರಾ ಭೂತಭಾವನಭಾವಿನೀ .

ಭಾರದ್ವಾಜಸದಾಪೂಜ್ಯಾ ಭೂಷಿತಾ ಭೂಷಿತೇಶ್ವರೀ .. 51..

